
BOSHLANG‘ICH SINF 
O‘QUVCHILARINING YOZMA 

NUTQINI O‘STIRISHDA 
INTERAKTIV METODLARNING 

AHAMIYATI
Ramazonova Munisa Hoshim qizi

Buxoro davlat pedagogika instituti 1-bosqich magistranti

Annotatsiya: Mazkur maqolada boshlang‘ich sinf ona tili darslarida o‘quvchilarning yozma nutqini rivojlantirish jarayo
nida interaktiv metodlardan foydalanishning metodik xususiyatlari yoritiladi. Maqolada interaktiv metodlarning mazmuni, 
ularning yozma nutqni rivojlantirishdagi o‘rni hamda boshlang‘ich ta’lim sharoitida qo‘llash imkoniyatlari ilmiy-nazariy va 
amaliy jihatdan tahlil qilinadi. Guruhli ishlar, juftlikda bajariladigan yozma topshiriqlar, muammoli vaziyatlarga asoslangan 
mashqlar orqali o‘quvchilarning yozma nutq faoliyatini faollashtirish masalalari ochib beriladi. Shuningdek, interaktiv yon-
dashuv asosida o‘quvchilarning mustaqil fikrlashi, muloqot madaniyati va yozma savodxonligini rivojlantirishning samarali 
mexanizmlari asoslab beriladi.

Kalit so‘zlar: boshlang‘ich ta’lim, ona tili ta’limi, yozma nutq, interaktiv metodlar, o‘quvchilarning nutqiy kompetensiyasi, 
yozma savodxonlik, pedagogik texnologiyalar, ta’lim jarayonida faollik, kommunikativ yondashuv, o‘quvchilarning mus-
taqil fikrlashi.
Abstract: This article discusses the methodological features of using interactive methods in the process of developing 
students’ written speech in primary school native language classes. The article analyzes the content of interactive 
methods, their role in the development of written speech, and the possibilities of their application in primary education 
from scientific, theoretical, and practical perspectives. The issues of activating students’ written speech activities through 
group work, pair-written assignments, and exercises based on problem situations are highlighted. In addition, the study 
substantiates effective mechanisms for developing students’ independent thinking, communication culture, and written 
literacy based on an interactive approach.

Key words: primary education, native language teaching, written speech, interactive methods, students’ speech compe-
tence, written literacy, pedagogical technologies, activity in the educational process, communicative approach, students’ 
independent thinking.
Аннотация: В данной статье рассматриваются методологические особенности использования интерактивных 
методов в процессе развития письменной речи учащихся начальной школы на уроках родного языка. Анализиру-
ется содержание интерактивных методов, их роль в развитии письменной речи и возможности их применения в 
начальном образовании с научной, теоретической и практической точек зрения. Раскрываются вопросы активи-
зации письменной деятельности учащихся посредством групповой работы, письменных заданий, выполняемых 
в парах, и упражнений, основанных на проблемных ситуациях. Также обосновываются эффективные механизмы 
развития самостоятельного мышления, культуры общения и письменной грамотности учащихся на основе инте-
рактивного подхода.

Ключевые слова: начальное образование, обучение родному языку, письменная речь, интерактивные методы, 
речевая компетентность учащихся, письменная грамотность, педагогические технологии, активность в образова-
тельном процессе, коммуникативный подход, самостоятельное мышление учащихся.

KIRISH 
Boshlang‘ich ta’lim bosqichi o‘quvchilarda til va nutq kompetensiyalarini shakllantirishning eng muhim 

davri hisoblanadi [1]. Aynan shu bosqichda o‘quvchilarning ona tiliga bo‘lgan munosabati, til birliklaridan ongli 
foydalanish ko‘nikmalari hamda fikrni og‘zaki va yozma shaklda ifodalash qobiliyatlari rivojlanadi. Yozma nutq 
o‘quvchining tafakkur darajasi, til boyligi va mantiqiy fikrlash qobiliyatini aks ettiruvchi muhim ko‘rsatkich bo‘lib, 
u nafaqat ona tili darslarida, balki barcha fanlarni o‘zlashtirish jarayonida muhim ahamiyat kasb etadi. Shu 
sababli boshlang‘ich sinflarda yozma nutqni rivojlantirish masalasi pedagogik jihatdan dolzarb muammolardan 
biri sanaladi.

MAVZUGA OID ADABIYOTLAR SHARHI
Boshlang‘ich sinflarda ona tili o‘qitish metodikasi va nutq o‘stirish masalalari H. Bakiyeva, X.G‘ulomova va 

D.R. Babayeva kabi tadqiqotchilar tomonidan o‘rganilgan[2].
Shuningdek, O. Parpiyev onatili darslarida ilg‘or pedagogik texnologiyalar asosida o‘quvchilarning yozma 

nutq savodxonligini oshirishmasalalarini tahlil qilgan[4]. Ushbu ishlardan farqli o‘laroq, mazkur maqolada inter-
aktiv metodlarning aynanyozma nutq izchilligiga ta’siri amaliy jihatdan yoritiladi.

Amaliy tajriba shuni ko‘rsatadiki, yozma nutqni rivojlantirish jarayoni ko‘pincha an’anaviy metodlar asosida 
tashkil etiladi. Bunday yondashuvda o‘quvchilar tayyor matnlar bilan ishlashga, berilgan namunalarni ko‘chi
rishga yoki standart mashqlarni bajarishga ko‘proq yo‘naltiriladi. Natijada o‘quvchilarning mustaqil fikrlashi, 
ijodiy yondashuvi va yozma nutq jarayonidagi faolligi yetarli darajada rivojlanmaydi. Yozma nutq faqat gram-
matik jihatdan to‘g‘ri yozish bilangina emas, balki fikrni mantiqiy, izchil va mazmunli bayon eta olish bilan ham 
belgilanadi. Bu esa ta’lim jarayonida o‘quvchini faol subyektga aylantiruvchi metodik yondashuvlarni talab etadi.

Zamonaviy pedagogik konsepsiyalarda ta’lim jarayonini interaktiv asosda tashkil etish o‘quvchilarning bilish 
faolligini oshirishning muhim omili sifatida e’tirof etiladi. Interaktiv metodlar o‘qituvchi va o‘quvchi, shuningdek, 
o‘quvchilarning o‘zaro hamkorligini kuchaytirishga, fikr almashish va muloqot jarayonini faollashtirishga xizmat 
qiladi. Ayniqsa, ona tili darslarida interaktiv metodlardan foydalanish o‘quvchilarning yozma nutqini rivojlanti-
rish uchun qulay pedagogik muhit yaratadi. Bunday muhitda o‘quvchi o‘z fikrini erkin ifodalash, xatolar ustida 
ishlash va yozma nutq jarayonida mustaqil qarorlar qabul qilish imkoniyatiga ega bo‘ladi.

TADQIQOT METODOLOGIYASI
Maqolani yozishda qiyosiy taqqoslash va pedagogik kuzatuv usullaridan foydalanildi. Tadqiqot jarayonida 

guruhli ishlash, juftlikda bajariladigan topshiriqlar, muammoli vaziyatlar hamda vizualmateriallar asosida yozma 
nutqni shakllantirish samaradorligi tahlil etildi. Boshlang‘ich sinfo‘quvchilarining yosh xususiyatlariga mos keluv
chi interaktiv yondashuvlarning ta’lim samaradorligigata’siri o‘rganildi.

Boshlang‘ich sinf o‘quvchilarining yosh va psixologik xususiyatlarini inobatga olgan holda, yozma nutqni 
rivojlantirish jarayonini qiziqarli va mazmunli tashkil etish alohida ahamiyatga ega. Interaktiv metodlar aynan 
shu ehtiyojni qondiradi, chunki ular o‘yin elementlari, muammoli vaziyatlar, guruhli va juftlikda ishlash kabi 
faoliyat turlarini o‘z ichiga oladi. Natijada o‘quvchilar yozma topshiriqlarni majburiyat sifatida emas, balki ijodiy 
jarayon sifatida qabul qiladilar. Bu esa yozma nutqning sifat jihatdan rivojlanishiga ijobiy ta’sir ko‘rsatadi.

Shu nuqtayi nazardan, boshlang‘ich sinf ona tili darslarida yozma nutqni rivojlantirishda interaktiv metod-
lardan foydalanishning metodik asoslarini o‘rganish, ularning pedagogik imkoniyatlarini tahlil qilish dolzarb 
ilmiy-amaliy vazifa hisoblanadi. Ushbu maqolada ona tili darslari misolida yozma nutqni rivojlantirish jarayonida 
interaktiv metodlarning tutgan o‘rni, ularning metodik xususiyatlari hamda ta’lim samaradorligini oshirishdagi 
ahamiyati yoritib beriladi.

Boshlang‘ich ta’lim jarayonida yozma nutqni rivojlantirish o‘quvchilarning umumiy nutqiy, intellektual va 
ijtimoiy rivojlanishi bilan uzviy bog‘liq bo‘lgan murakkab pedagogik jarayon hisoblanadi. Yozma nutq o‘quv-
chining fikrini til birliklari yordamida ongli, mantiqiy va izchil tarzda ifodalash qobiliyatini namoyon etadi hamda 
uning ta’lim jarayonidagi muvaffaqiyatini belgilovchi muhim omillardan biri sanaladi. Yozma nutq orqali o‘quv­
chi nafaqat o‘z fikrini bayon etadi, balki o‘zlashtirgan bilimlarini tizimlashtiradi, tahlil qiladi va umumlashtiradi. 
Shu sababli yozma nutq boshlang‘ich ta’limda alohida pedagogik e’tibor talab qiladigan kompetensiya sifatida 
qaraladi.

Pedagogik adabiyotlarda yozma nutq ko‘pincha murakkab nutq faoliyati turi sifatida talqin etiladi. U o‘quv
chidan bir vaqtning o‘zida bir nechta faoliyatlarni amalga oshirishni talab qiladi: mazmunni anglash, fikrni 
rejalashtirish, til vositalarini tanlash va grammatik me’yorlarga rioya qilish. Og‘zaki nutqdan farqli ravishda, 
yozma nutqda o‘quvchi o‘z fikrini bevosita auditoriya reaksiyasiga tayanmasdan ifodalaydi, bu esa undan yuqori 
darajadagi mustaqillik va mas’uliyatni talab qiladi. Shu jihatdan yozma nutqni rivojlantirish o‘quvchilarning 
tafakkur faoliyatini rivojlantirish bilan bevosita bog‘liqdir.

Boshlang‘ich maktab yoshi yozma nutqni shakllantirish uchun eng qulay va muhim davr hisoblanadi. Bu 
bosqichda o‘quvchilarning idrok jarayonlari faol rivojlanadi, tilga bo‘lgan qiziqishi kuchayadi va yangi bilimlarni 
o‘zlashtirishga bo‘lgan ehtiyoji yuqori bo‘ladi. Shu bilan birga, boshlang‘ich sinf o‘quvchilarining fikrlashi asosan 
konkret tasavvurlarga tayangan holda shakllanadi, bu esa yozma nutqni rivojlantirishda ko‘rgazmalilik, muloqot 
va faol ishtirokni talab etadi. Agar yozma nutqni rivojlantirish jarayoni o‘quvchilarning yosh va psixologik xususi-
yatlariga mos tashkil etilmasa, ularning yozma ifodaga bo‘lgan qiziqishi pasayishi va nutqiy qiyinchiliklar yuzaga 
kelishi mumkin.

Nazariy jihatdan qaralganda, yozma nutqning samarali rivojlanishi o‘quvchilar uchun qulay pedagogik 
muhit yaratilishini talab etadi. Bunday muhitda o‘quvchilar xatolardan qo‘rqmasdan fikr bildirish, yozma ifodani 
takomillashtirish va o‘z nutqiy tajribasini boyitish imkoniyatiga ega bo‘ladilar. Aynan shu holat yozma nutqni 
rivojlantirishda interaktiv yondashuvning ilmiy zarurligini asoslab beradi. Interaktiv yondashuv yozma nutqni 
muloqot, hamkorlik va faol fikrlash bilan uyg‘unlashtirish orqali boshlang‘ich sinf o‘quvchilarining nutqiy kompe-
tensiyasini shakllantirish uchun mustahkam nazariy poydevor yaratadi.

Boshlang‘ich sinf ona tili darslarida yozma nutqni rivojlantirish jarayonida interaktiv metodlar o‘quvchilar
ning faol ishtirokini rag‘batlantirish, muloqotni jonlantirish va mustaqil fikrlashni shakllantirish imkonini beradi. 
Pedagogik nazariyaga ko‘ra, interaktiv yondashuv o‘quvchini passiv tinglovchi emas, balki faol subyekt sifatida 
ko‘rishga asoslanadi. Shu sababli interaktiv metodlar nafaqat ta’lim samaradorligini oshiradi, balki yozma nutq 
jarayonini qiziqarli va ijodiy faoliyatga aylantiradi.

TAHLIL VA NATIJALAR
Tahlillar shuni ko‘rsatadiki, interaktiv metodlar o‘quvchini passiv tinglovchidan faol subyektga aylantiradi. 

1.	 Guruhli ishlash: Rasm ketma-ketligi asosida hikoya yaratish o‘quvchilarning yozma nutq izchilligini ta’min-
laydi. 

2.	 Juftlikda ishlash: Bir-birining yozuvini tahlil qilish orqali grammatik xatolarni aniqlash ko‘nikmasi rivojla-
nadi. 

3.	 Vizual materiallar: Rasm asosida hikoya yozishda o‘quvchilar tayyor qoliplarga tayanmay, mustaqil fikr 
yuritishga o‘rganadi[5]. 

Interaktiv metodlar ta’lim jarayonida o‘quvchi va o‘qituvchi hamda o‘quvchilarning o‘zaro faol hamkorligini 
ta’minlashga qaratilgan metodlar majmuasi sifatida qaraladi. Ushbu metodlar o‘quvchilarning bilish faolligini 
faollashtirish, ijodiy fikrlashini rivojlantirish va nutqiy kompetensiyasini oshirishga xizmat qiladi. Boshlang‘ich sinf 
o‘quvchilari psixologik jihatdan faol, lekin abstrakt fikrlashga cheklangan bo‘lgani sababli, interaktiv metodlar 
ular uchun tasavvur, o‘yin va muhokama asosida yozma nutqni shakllantirishga qulay vosita hisoblanadi.

Asosiy interaktiv metodlar va ularning yozma nutqqa ta’siri

a)	 Guruhli ishlash

Guruhli mashqlar o‘quvchilarning o‘zaro fikr almashishi va birgalikda yozma topshiriqlarni bajarishini 
ta’minlaydi.

Misol: O‘quvchilar 4-5 kishilik guruhlarga bo‘linadi. Har bir guruhga rasm ketma-ketligi beriladi va ular bu 
rasmlar asosida hikoya yaratadi. Guruhdagi har bir o‘quvchi o‘z fikrini qo‘shadi, ularni yozma shaklda bayon 
qiladi va oxirida guruh tomonidan yagona matn tayyorlanadi. Natijada o‘quvchilar yozma nutqning izchilligi, 
mantiqiy bog‘liqligi va grammatik jihatlarini bir vaqtning o‘zida rivojlantiradi.

b)	 Juftlikda ishlash

Juftlikda bajariladigan mashqlar o‘quvchilarga bir-birining yozuvini tahlil qilish, fikr almashish va yozma 
shaklda izchillik yaratish imkonini beradi.

Misol: O‘qituvchi mavzuni taqdim etadi: “Menimcha, eng yaxshi do‘st…”. Har bir juft o‘quvchi o‘z yozgan 
matnini hamkasbi bilan baham ko‘radi. Juftlikdagi o‘quvchilar bir-birining yozuvini tahlil qilib, mazmunni boyitish, 
grammatik xatolarni aniqlash va so‘z boyligini oshirish bo‘yicha tavsiyalar beradi. Shu orqali o‘quvchilar yozma 
nutqni o‘zaro muloqot va fikr almashish orqali rivojlantiradi.

c)	 Muammoli vaziyatlar asosida yozish

Muammoli vaziyatlar o‘quvchilarning mustaqil fikrlash va ijodiy yondashuvini rag‘batlantiradi.
Misol: O‘quvchilarga hayotiy vaziyat beriladi: “Siz maktab kutubxonasida yangi kitob topdingiz. Bu kitob 

sizga qanday yordam beradi?” O‘quvchilar ushbu vaziyatga yozma yechim ishlab chiqadi, o‘z fikrini mantiqiy 
ravishda bayon qiladi va guruh ichida muhokama qiladi. Bu jarayon tafakkur va mantiqiy fikrlashni rivojlantiradi 
hamda yozma nutqning mazmuniy boyligini oshiradi.

d)	 Rasm va vizual materiallardan foydalanish

Rasm asosida hikoya yozish metodida o‘quvchilar tasavvurni faollashtiradi, voqealarni mantiqiy ketma-
ketlikda yozma shaklda ifodalaydi va ijodiy yondashadi.

Misol: O‘qituvchi bir voqeani rasm bilan ko‘rsatadi, masalan, bolalar bog‘da o‘ynayotgani. Har bir o‘quvchi 
rasm asosida 5-6 gapdan iborat hikoya yozadi. Natijada o‘quvchilar tayyor qoliplarga tayanmay, mustaqil fikr 
yuritishga o‘rganadi va yozma nutqning mantiqiy, grammatik va mazmuniy jihatlarini rivojlantiradi.

e)	 O‘yin metodlari

O‘yinlar interaktiv metodlarning eng samarali shakllaridan biri bo‘lib, yozma nutqni rivojlantirish jarayonini 
qiziqarli qiladi.

Misol: “O‘quvchi qahramon” o‘yini: o‘quvchilarga mavzu beriladi va ular qahramonning yozgan kundaligini 
yozadilar. O‘quvchilar o‘z qahramonining fikrini yozma shaklda ifodalaydi, bir-birining ishini o‘qiydi va fikr al­
mashadi. Bu o‘yin yozma nutqning ijodiy va kommunikativ qobiliyatlarini rivojlantiradi.

Interaktiv metodlarning yozma nutqni rivojlantirishdagi afzalliklari

Tadqiqotlar shuni ko‘rsatadiki, interaktiv metodlar asosida tashkil etilgan yozma mashg‘ulotlar o‘quvchi
larning yozma nutqini tez va sifatli rivojlantiradi. Ular:

•	 yozma nutqning mantiqiy izchilligini oshiradi;

•	 lug‘at boyligini kengaytiradi;

•	 grammatik jihatdan to‘g‘ri yozish qobiliyatini mustahkamlaydi;

•	 ijodiy yondashuv va mustaqil fikrlashni rivojlantiradi;

•	 o‘quvchilarni muloqot va hamkorlik ko‘nikmalarini shakllantirishga rag‘batlantiradi.

Yuqorida keltirilgan metodlar va misollar shuni ko‘rsatadiki, interaktiv metodlar boshlang‘ich sinf o‘quv­
chilarining yozma nutqini rivojlantirishda nafaqat nazariy jihatdan, balki amaliy jihatdan samarali vosita hisobla-
nadi. Ushbu metodlar o‘quvchilarning nutqiy kompetensiyasini rivojlantirishda, ijodiy va mustaqil fikrlashini 
shakllantirishda, shuningdek, dars jarayonini qiziqarli va mazmunli qilishda muhim ahamiyatga ega.

XULOSA VA TAKLIFLAR
Olib borilgan tahlillar asosida quyidagi xulosalarga kelindi:

1.	 Interaktiv metodlar yozma nutqning mantiqiy izchilligini oshiradi va lug‘at boyligini kengaytiradi. 

2.	 Guruhli va juftlikda ishlash o‘quvchilarni hamkorlikka va tahrir qilishga rag‘batlantiradi. 

3.	 Vizual materiallar va o‘yin metodlari dars jarayonini mazmunli qilishda muhim ahamiyatga ega. 

Xulosa o‘rnida shuni ta’kidlash joizki, boshlang‘ich sinf o‘quvchilari yozma nutqni rivojlantirishda faol 
pedagogik yondashuvga muhtoj. Interaktiv metodlar (guruhli ishlash, juftlikda ishlash, muammoli vaziyatlar, 
vizual materiallar, o‘yin metodlari) yozma nutqni boyitadi va quyidagi sohalarda samarali natija beradi: mantiqiy 
izchillik, lug‘at boyligi, grammatik to‘g‘rilik, ijodiy va mustaqil fikrlash ko‘nikmalari. Amaliy tajribalar interaktiv 
metodlarning yozma nutqni rivojlantirishda nazariy va metodik jihatdan samarali ekanligini tasdiqlaydi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

